
Arno'ko kurutza 

Goian oztiñari mendi-lerroak mun. 

Lañoak igeska eguzkiari. 

Ardi dizdiratan kurutze bat illun 

tontor goienean Arno'n ageri. 

Leiotik neretzat aurrez-aurre beti 

gaillurrean zutik dagon kurutea... 

Maitasun Legeak ludian geznari 

Euzkadi'ko mendi tontor bakoitza. 
* 

Bera, asabengandik gogoan damagun 

Yaun-sinispenaren ikur maitea, 

aberri nerean elburutzat degun 

Goi-aberrirako zuzen bidea. 

Oi Arno mendian zeru-lurren mugan 

ikusten zaitudan kurutz lerdena! 

¡gogora mintzatzen begietan dedan 

ikusgarri eder eta onena! 

Asabak bezela or goian zaitugu 

errien gaiñetik gure yabetzat; 

asabak bezela gaur bean nai degu 

zure irudi deuna geinkean ainbat. 

Sendiaren euskal etxeetako ormetan, 

gure Udaletxeetan, uri nagusi, 

bide-kurutzetan, eta nun-nai geran, 

guxe ildegietan gogoen argi. 

Gazteak'dezala zure antza egin 

bere yolasetan ekin baño len 

gizonak, ludiko gauza guzien gain 

aitor ba-zaituzte, dira sendoen. 

Neskatxak zaitzala maitasun garbitan 

bere biotzean kutuntzat yarri ; 

orrela, neskutzak aberri-lurrean 

donoki usaindun ainbat zitori. 



Amaren altzoan ikasiak gera 

zure antz deun ori geugan egiten; 

Erosle gurea, Yosu Biotz-bera 

zugan maite, gurtu. ta baita antzaltzen. 

Yaungoiko Semeak gizadi-oiñazak 

beregandu zitun neke-Zuaitza, 

ain odol Deun-deunez bere maitasunak 

ikurraztu zindun pake-ikurritza. 

Zugan bizi gera Goiko itxadopenez, 

samin orok zugan osagarria, . 

gaur nere abendak bere antz ederrez 

ludia gel-daukan Tabor mendia. 

Gogoa doakit sinispen egatan 

beso zabal zauden gaillurreraño; 

¡a i ! ludi osoa nere besoetan 

eraman al ba'neu, ainbat naiago; 

baña ¡etsaiak gaur, yaurti nai zaituzte 

arki nai zaitugun toki guztitik! 

zoritxardun gera, ba lotuak gaude... 

¡Azkatu Euzkadi oien menpetik! 

